
Tarehe 17 Aprili 2020 

Maswali Yanayoulizwa Mara kwa Mara kwa 
Wazazi na Familia kuhusu Mafunzo ya 
Kuendelea 
Nyenzo hii inajibu maswali mengi ya kawaida kutoka kwa wazazi na familia shule zikipanga mipango ya 
kutekeleza fursa za mafunzo ya kuendelea kwa wanafunzi. Hizi ni nyakati zisizo za kawaida na zenye ugumu 
usio wa kawaida kwa shule, familia na wanafunzi. Idara ya Elimu ya Iowa (Idara) itaendelea kuwa na bidii 
katika juhudi zetu za kuhakikisha tunayo misaada inayopatikana kuzipa wilaya za shule za mitaa na 
unyumbufu bora wa kushughulikia mahitaji ya wanafunzi, familia na jamii zao. Ikiwa swali lako halijajibiwa 
katika nyenzo hii, tafadhali tuma swali lako kupitia barua pepe kwa iadeptofed@iowa.gov na tutasasisha 
orodha hii mara kwa mara. 

1) Ni nini ufafanuzi wa "Mafunzo ya Kuendelea" kwa muda uliobaki wa mwaka huu wa shule? 
"Mafunzo ya Kuendelea" inamaanisha mbinu yoyote inayotumika kupanua mafunzo zaidi ya majengo ya 
wilaya ya matofali na chokaa -- mafunzo mtandaoni, kujifunza mtandaoni, mafunzo ya umbali, na kujifunza 
kwenye mtandao. Mbinu za ufundishaji anuwai zinapaswa kukidhi mahitaji ya kipekee ya wanafunzi wote na 
wilaya za shule. 

2) Shule yangu inahitajika mafunzo ya umbali. Hiyo inamaanisha nini? 
Hii inamaanisha kwamba shule yako inahitaji wanafunzi kushiriki katika mafundisho. Mahudhurio 
yatachukuliwa, masomo yatatolewa na alama kupeanwa. Shule itapeana vipi mafunzo ya umbali 
yanayohitajika -- iwe mtandaoni, pakiti za karatasi, nk -- ni juu yao na itategemea mahitaji ya wanafunzi katika 
shule yako. 

3) Shule yangu inatoa mipango ya uboreshaji wa elimu ya hiari. Hiyo inamaanisha nini? 
Hii inamaanisha kwamba shule yako itatoa mipango ambayo yanazidisha ufunzaji wa wanafunzi, lakini ushiriki 
wa wanafunzi ni wa hiari. Shule haziwezi kupeana alama au kuchukua mahudhurio. 

4) Shule yangu imechagua kutotoa ukuzaji wowote wa elimu au huduma hivi sasa. Hiyo 
inamaanisha nini? 
Inamaanisha kwamba shule yako itakuwa unda saa za kufundishia au siku baadaye ili kuamuliwa kwa 
kushauriana na Idara ya Elimu ya Iowa. 

5) Kwa nini hauhitaji wilaya zote za shule kutoa masomo ya kuendelea? 
Tunahimiza sana wilaya zote za shule kutoa msaada mwingi iwezekanavyo ili kuwasaidia wanafunzi 
kuendelea na mafunzo. Wakati huo huo, tunaelewa maamuzi haya yanafanywa vizuri na watu ambao wanajua 
vyema jamii, wanafunzi, na familia zao. 

6) Ikiwa wilaya ya shule itaamua kutoa fursa za uboreshaji wa elimu za hiari italazimika kulipia 
siku za mafunzo zilizokosekana? 
Hapana. Ni wilaya za shule pekee ambazo hazichagui ufuatiliaji wa hiari au unaohitajika wa mafunzo ya 
kuendelea ambazo zitahitaji kufidia wakati wa mafundisho. Katika hatua hii, wote wameripoti kuwa watatoa 
aina fulani ya fursa za mafunzo ya kuendelea kwa wanafunzi wao. 

7) Wanafunzi watafidia vipi saa ambazo wanakosa ikiwa wilaya zao hazichagui chaguo la hiari 
au linalohitajika? 
Wilaya hizo zitahitaji kufanya kazi na Idara ya Elimu ili kushughulikia swali hili kulingana na hali za wakati huo. 
Saa au siku zinaweza kuongezwa kwa mwaka wa sasa au uwezekano wa mwaka ujao wa shule, isipokuwa 
kwa wanaohitimu. 

8) Ni nini kinatokea kwa wanafunzi ambao hawawezi kupata kozi mtandaoni, au ambao 
hawashiriki kwa sababu nyingine, kama vile kuambukizwa COVID-19? 
Mafunzo ya kuendelea sio lazima yatolewe mtandaoni; inaweza pia kutolewa kwa kutoa pakiti za karatasi kwa 
watoto na familia na/au kwa kutumia mikutano kupitia simu.  Ikiwa shule itatumia machaguo mtandaoni 
watahitaji kuwa na njia mbadala za kutumia karatasi kwa wanafunzi ambao hawawezi kupata Wi-Fi au kifaa. 
Tunataka shule zifanye kila ziwezalo kumshirikisha kila mwanafunzi, na kuwa wanyumbufu kadiri 
iwezekanavyo kwa kutambua hali za mtu binafsi. 

9) Jimbo litatoa masomo/mtaala uliowekwa mapema kwa wilaya za shule? 
Hapana. Jimbo halitoi mtaala na masomo, lakini Mshirika ya Elimu wa Eneo tayari yanatoa rasilimali bora ili 
kusaidia wilaya kuweka pamoja masomo au vifurushi vya vifaa. 

10) Wilaya za shule zinaweza kurudi na kufanya vikao vya lazima vya majira ya kiangazi? 
Hiyo itakuwa jukumu la wilaya ya shule ya eneo husika kulingana na hali wakati huo. Tutaangalia jinsi Idara ya 
Elimu ya Iowa inaweza kusaidia masomo ya majira ya kiangazi ikiwa hivyo ndivyo wilaya za shule zinataka 
kufanya. 

11) Ikiwa wilaya ya shule inahitaji huduma za masomo ya kuendelea, inaweza kuwa ni kukiuka 
sheria za haki za raia kwa wanafunzi kwenye Mipango ya Elimu ya watu binafsi (IEP)? 
Shule zitahitajika kuwa na njia mbadala, kama vile pakiti za karatasi, mikutano kupitia simu, au mkutano wa 
video, kwa wanafunzi ambao hawawezi kushiriki katika mafunzo mtandaoni. Tunataka shule zifanye kila 
ziwezalo kumshirikisha kila mwanafunzi, na kuwa wanyumbufu kadiri iwezekanavyo kwa kutambua hali za mtu 
binafsi. Kwa kuongeza Idara ya Elimu ya Iowa na Idara ya Elimu ya Marekani zimesema kwamba masomo ya 
kuendelea yanaendana na ulinzi wa haki za raia kwa wanafunzi wenye ulemavu. 

12) Wilaya za shule zinawezaje kutoa fursa za masomo ya kuendelea ikiwa haziwezi kutoa 
dhamana ya usawa kamili kwa wanafunzi wote? 
Hatua zinazofaa kwa kuzingatia ushahidi na rasilimali zinazopatikana, pamoja na mahitaji ya watoto mahususi, 
ni kiwango halali cha kisheria na kinachofaa cha programu au shughuli za elimu. Karatasi ya ukweli ya 
nyongeza ya Idara ya Elimu ya Marekani (tarehe 21 Machi 2020) inashughulikia suala hili, na ingawa haiondoi 
jukumu la wilaya ya shule katika kuzingatia usawa; badala yake, inasema kuwa ufikiaji wa usawa unaweza 
kufikiwa kwa njia nyingi tofauti kulingana na mahitaji ya watoto, wazazi, shule na jamii.  

13) Wanafunzi wengi hawana ufikiaji wa intaneti. Ikiwa wilaya yangu inachagua mafunzo 
yanayohitajika, si pengo la kufanikiwa litaendelea kukua? 
Shule zina chaguo la kutoa njia zingine za kufundishia, ikiwemo pakiti za karatasi ambazo zinaweza kutolewa. 
Ikiwa wilaya inachagua mafunzo ya hiari au yanayohitajika, wilaya lazima zionyeshe kuwa kila juhudi 
zinafanywa ili kufikia wanafunzi wote. Idara ya Elimu ya Iowa inachunguza shule ili kusaidia kutambua na 
kushughulikia vizuizi vyovyote ambavyo wilaya za shule hukumbana navyo katika kutekeleza mipango 
masomo ya kuendelea. 

https://educateiowa.gov/sites/files/ed/documents/COVID-19ContinuingLearningTaskForceGuidance03-27-20.pdf
https://www2.ed.gov/about/offices/list/ocr/frontpage/faq/rr/policyguidance/Supple%20Fact%20Sheet%203.21.20%20FINAL.pdf


Maswali Yanayoulizwa Mara kwa Mara kwa Wazazi na Familia kuhusu Mafunzo ya Kuendelea  Ukurasa wa | 3 

14) Mafunzo mtandaoni yanahitaji kutolewa! Wanafunzi wetu wanakosa. Majimbo mengine 
yanayo. Mbona sio Iowa? 
Baadhi ya wilaya zina uwezo wa kutoa masomo ya mtandaoni kwa wanafunzi wote. Zingine hazijajiandaa 
vizuri. Ndio maana wilaya zinapewa sehemu kubwa ya jinsi ya kutoa mafunzo ya kuendelea. 

15) Wanafunzi wa darasa la juu wa shule ya upili bado wataweza kuhitimu na kupokea diploma 
ya shule ya upili? 
Gavana Kim Reynolds alitia saini tangazo mnamo tarehe 10 Aprili ambalo lilijumuisha hatua ambayo 
inasimamisha mahitaji ya kuhitimu ya jimbo kwa wanafunzi wa shule ya upili ambao wako njiani kuhitimu katika 
majira ya kuchipua ya mwaka huu.   
Licha ya chaguo ambalo shule hutumia kutoa fursa za mafunzo ya kuendelea kwa wanafunzi, agizo hili 
litawaruhusu wanafunzi wa shule ya upili kuhitimu katika majira ya kuchipua ya mwaka huu hata kama 
hawajamaliza saa zao zote za mkopo au kozi zinazohitajika (kama vile serikali ya Marekani au historia ya 
Marekani).  Hii ni kwa ajili ya wanafunzi ambao wangehitimu lakini wamezuiwa na dharura ya COVID-19, na 
sio ruhusa ya kuhitimu kwa wanafunzi ambao hawangekuwa wamehitimu licha ya dharura ya COVID-19. 

16) Itakuwaje ikiwa wilaya ya shule ina sera ya eneo hilo na mahitaji ya ziada ya kuhitimu kwa 
shule ya upili yanayozidi yale ambayo jimbo linahitaji? 
Wilaya za shule zinaweza kuhitaji kushughulikia hii na bodi zao za shule za mitaa na kufanya mabadiliko 
kwenye sera zao za mitaa ikiwa sera yao ya kuhitimu inazidi mahitaji ya jimbo. 

17) Wanafunzi watalazimika kufidia wakati wa kufundisha katika msimu wa kiangazi? 
Ikiwa wilaya itachagua kutotoa mafunzo ya kuendelea ya hiari au yanayohitajika, basi, ndiyo, saa za 
kufundisha zitahitajika ili kufidia wakati ambao wasiwasi wa afya ya umma unaruhusu hiyo kufanyika. Uamuzi 
huu unafanywa kwa ngazi ya mitaa. 

18) Wilaya yangu imechagua kutoa mafunzo ya kuendelea ya hiari. Kwa kuwa ni hiari, 
wanafunzi wengi watabaki nyuma. Unaweza kuhalalisha hiyo vipi? 
Ni kusudi la Idara kuwa wilaya zote ziwashirikishe wanafunzi wao kwa fursa kali na za kuvutia za elimu kwa 
njia ambayo itahakikisha ushiriki na uboreshaji mkamilifu . Tunajua kuwa wilaya zote zinataka kufanya vyema 
kwa wanafunzi wao. 

19) Ikiwa shule yangu inatoa fursa za mafunzo ya kuendelea kupitia chaguo la Huduma 
Zinazohitajika za Kielimu inaweza kuweka alama kwa kozi kwa msingi wa kupasi/kufeli? Sitaki 
mwanafunzi wangu wa shule ya upili kukosa fursa za udhamini wa masomo. 
Ni uamuzi wa mtaa kuamua jinsi ya kuweka alama na kutoa mkopo. Hii imekuwa hivyo kwa kawaida na 
haibadilishwi na mwitikio wa COVID-19. Vyuo vikuu vya Regent vya Iowa na vyuo vyote ambavyo Idara 
imezungumza navyo vinakubali alama za pasi/feli au pasi/hakuna pasi kwa ajili ya uandikishaji, na kuelewa 
kwamba kumekuwa na usumbufu kwa huduma za elimu mwaka huu. 

20) Kwa kughairi kwa michezo katika majira ya kuchipua, umesema kuwa uamuzi utafanywa 
kuhusu michezo ya majira ya kiangazi ifikapo tarehe 1 Juni. Uamuzi huo unaweza kufanywa 
mapema? 
Ndiyo. Ikiwa hali ya afya ya umma itaruhusu, tutatoa tangazo hilo mapema kabla ya tarehe 1 Juni. Tunajua 
kwamba shule ni moyo wa jamii zao kwa njia nyingi, ikiwemo utendaji wa baada ya masomo. 

21) Uamuzi pia utafanywa kwa shughuli zingine zinazofadhiliwa na shule kando na michezo 
ambazo kawaida hufanyika katika majira ya kiangazi ifikapo tarehe 1 Juni? 
Ndiyo. IDPH itatoa mwongozo kuhusu wakati shule zinaweza kuanzisha shughuli zote zinazofadhiliwa na 
shule ambazo hufanyika kawaida katika majira ya kiangazi mnamo tarehe 1 Juni, na mapema ikiwa hali ya 
afya ya umma itaruhusu. 

22) Shule zimekuwa zikifanya shughuli nyingi za kuendesha mipango yao ya mafunzo ya 
kuendelea, na sasa unawahitaji waandae na kuwasilisha Mpango wa Kurudi Kujifunza. Idara 
ya Elimu itasaidia vipi shule kufanya hivyo? 
Tunajua walimu wa Iowa wanashiriki kujitolea kwa dhati ili kuwasaidia wanafunzi kufikia kiwango sawa na 
wengine. Shule zina hadi tarehe 1 Julai kuwasilisha Mipango yao ya Kurudi Kujifunza, kulingana na 
mapendekezo ya Kikosi-Kazi cha Mafunzo ya Kuendelea. Idara ya Elimu itatoa mwongozo na msaada wa 
kiufundi kama inavyohitajika kwa wilaya za shule na shule zisizo za umma. 

23) Ni nini kingine lazima kijumuishwe kwenye Mipango ya Kurudi Kujifunza kwa kiwango cha 
chini, haswa kwa mwaka wa shule wa 2020-21? 
Mpango huu pia unapaswa kujumuisha jinsi wilaya ya shule inapanga kushughulikia mahitaji ya wanafunzi kwa 
sababu ya usumbufu wa COVID-19 kwa mafunzo. Hii inaweza kujumuisha machaguo kwa shule ya majira ya 
kiangazi, shughuli za kukuza au fursa zingine za mafunzo. 
Mipango pia itazingatia mafunzo ya kitaaluma na kielimu na kijamii na mahitaji ya afya ya kiakili na itajumuisha 
mazingatio kwa usalama na ustawi wa wafanyakazi wa shule. Inapaswa pia kujumuisha usaidizi kwa 
wanafunzi walio na ulemavu, wanafunzi ambao ni wanafunzi wa lugha ya Kiingereza, wanafunzi walio hatarini, 
na wanafunzi wanaoishi katika umasikini. 
Kiolezo cha uwasilishaji wa mipango hiyo, pamoja na mwongozo wa kina kuhusu kile kinachopaswa 
kujumuishwa, kitatolewa kwa shule katika wiki zijazo. 

24) Hiyo inamaanisha kuwa shule zinaweza kuwa na muda mrefu kuliko kawaida wa saa 1,080 
au siku 180 za mafunzo katika mwaka shule wa 2020-21? 
Wilaya za shule tayari zinaweza kuzidi mahitaji ya chini ya saa 1,080, kwa mfano, ili kuunda unyumbufu kwa 
siku za theluji. Wanaweza pia kuchagua kufanya hivyo kwa muda wa ziada wa kujifunza. 

25) Kwa sasa, itakuwaje ikiwa wilaya ya shule inataka kufanya mabadiliko kwa mpango wake 
wa mafunzo ya kuendelea? 
Wilaya yoyote au shule isiyo ya umma na ambayo imeidhinishwa inaweza kujumuisha Nafasi za Hiari za 
Kuongeza Ujuzi wa Kielimu na Huduma Zinazohitajika za Kielimu kwa gredi tofauti na kwa njia yoyote itakayo 
timiza, kwa njia bora zaidi, mahitaji ya wanafunzi wao. Wilaya na shule zisizo za umma zimekubaliwa pia 
kuanza na Nafasi za Hiari za Kuongeza Ujuzi wa Kielimu na hapo baadaye kutoa Huduma Zinazohitajika za 
Kielimu, au kinyume chake. 

26) Shule zinapaswa kujiandaa kwa mafunzo ya mtandaoni/ya kuendelea katika majira ya 
kupukutika kwa majani? 
Ni mapema sana kutabiri jinsi majira ya kupukutika kwa majani yatakavyoonekana. Lakini tunapotazamia siku 
za usoni, tunajua tunahitaji machaguo thabiti, yanayohusisha ya mafunzo nje ya majengo ili kuwa sehemu ya 
kudumu ya mfumo wetu wa kielimu. Ingawa mafunzo ya ana kwa ana yanathaminiwa sana, ni muhimu pia 
kuwasaidia wanafunzi kuwa tayari kwa ulimwengu wa kidijitali ambamo wanaishi. 

27) Vipi kuhusu wanafunzi ambao walikuwa wakitafuta fursa za kujisajili katika shule mbili kwa 
wakati mmoja? 
Kwa kuwa kozi za mafunzo ya shule mbili ni kozi za baada ya shule ya upili na taasisi ya baada ya shule ya 
upili ina mamlaka ya kufanya maamuzi kuhusu uendeshaji wa kozi hiyo, wanafunzi wanaomaliza kozi hizi 
watapata cheti cha shule ya upili na cha chuo kikuu. Hii ndiyo hali kwa wanafunzi ambao shule zao hutoa fursa 
za mafunzo ya kuendelea kupitia chaguo la hiari au linalohitajika, au mchanganyiko wa yote mawili. 
Wanafunzi wanapaswa kuendelea kushiriki katika kozi hizo mbili, isipokuwa hali maalum zitathibitishwa na 
taasisi ya masomo ya baada ya sekondari.  

28) Kuna kitu ambacho ninaweza kufanya, kama mzazi, ili kusaidia katika elimu ya mtoto 
wangu? 
Ndiyo! Tunazo rasilimali zinazopatikana kwa mada na kikundi cha umri wa watu, na pia fursa nyingi za kielimu 
kuhusu ukurasa wa tovuti ya Rasilimali za Kusaidia Mafunzo Wakati wa COVID-19. 

https://educateiowa.gov/pk-12/resources-support-learning-during-covid-19

